
ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ ֆինանսների նախարարություն
	05.05.2026թ․

	
	01/9/11802-2026

	[bookmark: _Hlk66867897]ՀՀ վարչապետի աշխատակազմի ղեկավարի 30.04.2026թ․ N 02/16.5/14706-2026 գրությամբ ներկայացված՝ ««Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ, որով առաջարկվում է «Ձեռնարկատեր+Պետություն հակաճգնաժամային ներդրումների կառավարիչ» ՓԲԸ-ի կողմից կառավարվող «Ձեռնարկատեր + Պետություն հակաճգնաժամային ներդրումներ» փակ ոչ հրապարակային մասնագիտացված պայմանագրային ներդրումային ֆոնդի կողմից մասնավոր բաժնեմասնակցային ներդրումների արդյունքում ձեռք բերված բաժնետոմսերի օտարումից առաջացած 3.7 մլրդ դրամ փոխանցել ՀՀ պետական բյուջե՝ որպես փայերի մարում, հայտնում ենք, որ բովանդակային առումով առարկություններ չունենք:
Միաժամանակ, խմբագրական թերությունների կապակցությամբ առաջարկում ենք Նախագծի տեքստային մասի 1-ին կետում «համաձայն NN 1 և 2 հավելվածների» ձևակերպումը փոխարինել «համաձայն N 1 հավելվածի» ձևակերպմամբ, N 1 Հավելվածը հանել, իսկ N 2 Հավելվածը փոխարինել կից ներկայացված հավելվածով:
	Ընդունվել է

	 2. ՀՀ վարչապետի աշխատակազմ
	23.02.2026թ.

	
	02/16.5/5460-2026

	Կից Ձեզ եմ վերադարձնում Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին ՀՀ կառավարության որոշման նախագիծը՝ հաշվի առնելով ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 20-րդ կետի 4-րդ ենթակետի պահանջը:	
	Միաժամանակ հայտնում եմ, որ Վարչապետի աշխատակազմն իր դիրքորոշումը կհայտնի նախագիծը սահմանված կարգով Վարչապետի աշխատակազմ ներկայացնելու դեպքում:
	Ընդունվել է ի գիտություն


	3. Պետական վերահսկողական ծառայություն
	02.03.2026թ.

	
	Ե/271-26

	Պետական վերահսկողական ծառայությունը ներկայացված՝ ««Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծերի փաթեթի վերաբերյալ առաջարկություններ և դիտողություններ չունի:
	
Ընդունվել է ի գիտություն


	4. ՀՀ արդարադատության նախարարություն
	03.03.2026թ.

	
	/08.8/9974-2026

	      Արդարադատության նախարարությունն ուսումնասիրել է ««Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում է հետևյալը․
Նախագծի նախաբանում, ի թիվս այլ նորմերի, հղում է կատարվում նաև Կառավարության 2020 թվականի մայիսի 21-ի N 771-Լ որոշմանը: Մինչդեռ, նախաբանում վերոնշյալ որոշման վկայակոչումը, որպես լիազորող նորմի, խնդրահարույց է այն համատեքստում, որ նորմատիվ իրավական ակտի ընդունման հիմք չի կարող հանդիսանալ ներքին իրավական ակտը: Նշված դիտարկումը բխում է «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին և 6-րդ կետերի պահանջներից, որոնց համաձայն՝ նորմատիվ իրավական ակտը Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ է, իսկ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է: Հետևաբար, Նախագծի նախաբանից անհրաժեշտ է հանել տվյալ ներքին իրավական ակտին կատարված հղումը: 
	

















Ընդունվել է։
Նախագծի նախաբանից հանվել է տվյալ ներքին իրավական ակտին կատարված հղումը: 



	5. ՀՀ գլխավոր դատախազություն
	06.03.2026թ.

	
	02//5609-2026

	««Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծի վերաբերյալ հայտնում եմ, որ «Հայաստանի պետական հետաքրքությունների ֆոնդ» ՓԲԸ («ԱՆԻՖ»)-ի աշխատակիցների կողմից ենթադրյալ չարաշահումներ թույլ տալու կապակցությամբ ՀՀ քննչական կոմիտեի հատուկ հանձնարարություններով գլխավոր վարչության հատուկ հանձնարարություններով գործերի քննության վարչությունում ՀՀ քրեական օրենսգրքի 277-րդ հոդվածի 1-ին մասով, 256-րդ հոդվածի 3-րդ մասի 3-րդ կետով, 256-րդ հոդվածի 3-րդ մասի 3-րդ կետով, 277-րդ հոդվածի 2-րդ մասի 2-րդ կետով, 256-րդ հոդվածի 3-րդ մասի 3-րդ կետով և 277-րդ հոդվածի 2-րդ մասի 2-րդ կետով իրականացվող թիվ 62224823 քրեական վարույթի շրջանակներում քննության առարկա են հանդիսանում նաև ԱՆԻՖ-ի աշխատակիցների բարձր աշխատավարձեր և պարգևավճարներ ստանալու, «Հայկական ավիաուղիներ» ՓԲԸ (Ֆլայ Առնա), «Յունիվերսալ Քլոզրս», «Գլոբալ Քոննեքթ», «Էյէմսի» և «Դոմ Արենա» ՓԲ ընկերությունների և մի շարք այլ ընկերությունների հետ համատեղ գործունեության ընթացքում առերևույթ չարաշահումներ թույլ տալու դրվագները։
	
Ընդունվել է ի գիտություն


	6. ՀՀ քննչական կոմիտե
	06.03.2026թ.

	
	01/22/85521-2026

	««Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	






Ընդունվել է ի գիտություն


	7. Կոռուպցիայի կանխարգելման հանձնաժողով
	03.03.2026թ.

	
	01/541-2026

	««Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագծի հիմնավորմամբ ներկայացվող գործընթացում առկա ռիսկերի վերաբերյալ Կոռուպցիայի կանխարգելման հանձնաժողովի (այսուհետ՝ Հանձնաժողով) դիրքորոշումը ներկայացվել է Հանձնաժողովի՝ «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ 2025 թվականի օգոստոսի 6-ի թիվ Ե-01/3108-2025 գրությամբ: 
        Միաժամանակ հայտնում եմ, որ Հանձնաժողովի կողմից այլ դիտողություններ և առաջարկություններ առկա չեն: 
	






Ընդունվել է ի գիտություն
Կոռուպցիայի կանխարգելման հանձնաժողովի 2025 թվականի օգոստոսի 6-ի թիվ Ե01/3108-2025 գրությամբ ներկայացրել է «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ կարծիք, որը հաշվի էր առնվել տվյալ նախագծի ամփոփաթերթում։
Վերոնշյալ նախագիծն ընդունվել է ՀՀ կառավարության 2025 թվականի օգոստոսի 28-ի թիվ 1240-Լ որոշմամբ։

	8. ՀՀ հակակոռուպցիոն կոմիտե
	02.03.2026թ.

	
	Ե/2094-2026

	Նախագծում, որպես լիազորող նորմ, հղում է կատարված Հայաստանի Հանրապետության կառավարության 2020 թվականի մայիսի 21-ի N 771-Լ որոշմանը՝ առանց նշելու տվյալ որոշման այն կոնկրետ կետը, որով պայմանավորված է Նախագծում առաջարկվող փոփոխությունը կամ լրացումը։
Սույն համատեքստում, հաշվի առնելով «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթը, ըստ որի ենթաօրենսդրական նորմատիվ իրավական ակտը պետք է ունենա նախաբան, որտեղ նշվում է օրենսդրական իրավական ակտի համապատասխան հոդվածը կամ մասը, որը ներառում է Սահմանադրության         6-րդ հոդվածի 2-րդ մասով սահմանված լիազորող նորմերը՝ անհրաժեշտ ենք համարում լիազորող նորմերի շրջանակը վկայակոչել առավել հստակ։ 
	



Ընդունվել է։
Հիմք ընդունելով ՀՀ արդարադատության նախարարության կարծիքը, նախագծի նախաբանից հանվել է տվյալ ներքին իրավական ակտին կատարված հղումը: 





	«Հայաստանի Հանրապետության բյուջետային համակարգի մասին» օրենքի 19-րդ հոդվածի համաձայն՝ «Պահուստային ֆոնդից հատկացումները կատարվում են կառավարության որոշումների հիման վրա:»:
Այս համատեքստում, հիմք ընդունելով «Հայաստանի Հանրապետության բյուջետային համակարգի մասին» օրենքի 19-րդ հոդվածի պահանջները, Կառավարության որոշմամբ նախատեսվում է «Հայաստանի Հանրապետության 2026 թվականի պետական բյուջեի մասին» օրենքում կատարել փոփոխություններ ու լրացումներ՝ ըստ այդմ փոփոխություն կատարելով բյուջեի համապատասխան աղյուսակներում:
Սակայն, Նախագծին կից ներկայացված հիմնավորման մեջ անդրադարձ չի կատարվում «Հայաստանի Հանրապետության 2026 թվականի պետական բյուջեի մասին» օրենքի հոդվածներով նախատեսված աղյուսակներում փոփոխության մանրամասն նկարագրությանը։ Փոխարենը, հիմնավորումն առավել մանրամասնորեն ներկայացնում է «Հայաստանի Հանրապետության կառավարության 2025 թվականի դեկտեմբերի 25-ի         N 1910-Ն որոշման մեջ փոփոխություններ և լրացումներ կատարելու», ինչպես նաև «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ֆինանսական միջոցներ հատկացնելու վերաբերյալ» Կառավարության որոշման ընդունման մասով վերլուծություններ:
Նշված պայմաններում՝ նպատակահարմար ենք համարում, հիմնավորման մեջ նախ և առաջ ներկայացնել «Հայաստանի Հանրապետության 2026 թվականի պետական բյուջեի մասին» օրենքում փոփոխություններ և լրացումներ կատարելու անհրաժեշտության հիմնավորումը, և միայն դրանից հետո՝ այդ փոփոխություններից բխող ենթաօրենսդրական իրավական ակտերի ընդունման նպատակահարմարությունը։
	


















Ընդունվել է։
Նախագծի հիմնավորման մեջ կատարվել է լրացում, որտեղ մանրամասն ներկայացվել է «Հայաստանի պետական հետաքրքությունների ֆոնդ» ՓԲԸ-ի ակտիվների և պարտավորությունների վերաբերյալ տեղեկատվությունը և գումարի տրամադրման անհրաժեշտությունը: 


	9. ՀՀ Էկոնոմիկայի նախարարություն
	03.03.2026թ.

	
	01/4715-2026

	Նախագծի 2-րդ կետը շարադրել հետևյալ խմբագրությամբ՝ «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո ձեռնարկել քայլեր 3,700,000.0 հազ. դրամ գումարի չափով «Ձեռնարկատեր+Պետություն հակաճգնաժամային ներդրումներ» փակ ոչ հրապարակային մասնագիտացված պայմանագրային ներդրումային ֆոնդի փայերի մարում իրականացնելու ուղղությամբ: Նշված գումարը Հայաստանի Հանրապետության պետական բյուջե մուտքագրվելուց հետո 3,700,000.0 հազ. դրամ գումարը դրամաշնորհային պայմանագրի հիման վրա հատկացնել «Հայաստանի պետական հետաքրքրությունների ֆոնդ» փակ բաժնետիրական ընկերությանը՝ ընկերության լուծարման գործընթացում պարտատերերի, այդ թվում՝ Հայաստանի Հանրապետության էկոնոմիկայի նախարարության, Հայաստանի Հանրապետության վարչապետի աշխատակազմի և «ԱՌՖԻ» փակ բաժնետիրական ընկերության նկատմամբ պարտավորությունների, ինչպես նաև պետական բյուջեի նկատմամբ ձևավորված դեբիտորական պարտքերի մարման նպատակով:»:
	






Ընդունվել է։
ՀՀ էկոնոմիկայի նախարարության կողմից տրված կարծիքում նշված «ինչպես նաև պետական բյուջեի նկատմամբ ձևավորված դեբիտորական պարտքերի մարման նպատակով» բառերը վերախմբագրվել են «ինչպես նաև Հայաստանի Հանրապետության էկոնոմիկայի նախարարության և Հայաստանի Հանրապետության վարչապետի աշխատակազմի կողմից Հայաստանի Հանրապետության պետական բյուջեի նկատմամբ ձևավորված պարտավորությունների մարման նպատակով» բառերով։

	Նախագծի N6 և N7 հավելվածներում «Լուծարման գործընթացում գտնվող առևտրային կազմակերպություն» ոչ ֆինանսական արդյունքային ցուցանիշը փոխարինել «Լուծարման գործընթացում գտնվող կազմակերպության պարտավորությունների մարում» ոչ ֆինանսական արդյունքային ցուցանիշով:
	

Ընդունվել է։
Կատարվել է համապատասխան փոփոխություն։


	10. ՀՀ ֆինանսների նախարարություն
	11.03.2026թ.

	
	01/9/5737-2026

	ՀՀ կառավարության 21.05.2020թ. N 771-Լ որոշմամբ հաստատված N 1 հավելվածի համաձայն՝ ծրագրի շրջանակներում նախատեսվել էր պետության մասնակցությունը Ֆոնդում մինչև 50.0 մլրդ դրամ և փաստացի իրականացվել է 10.0 մլրդ դրամի ներդրում (2021-2023թթ. ՀՀ էկոնոմիկայի նախարարության և ՀՀ վարչապետի աշխատակազմի կողմից Ֆոնդին փաստացի հատկացվել է 5.0 մլրդ-ական դրամ):
Նախագծով նախատեսվում է փայերի մարմանն ուղղել 3.7 մլրդ դրամ, սակայն հիմնավորման մեջ անդրադարձ կատարված չէ պետության կողմից Ֆոնդում կատարված վերոնշյալ ներդրումների արդյունքում մնացած գումարի (ՀՀ կառավարության 27.06.2024թ. N 1002-Ն որոշման շրջանակներում Ֆոնդի չտեղաբաշխված միջոցներից իրականացված 1.7 մլրդ դրամի փայերի մարման հաշվառմամբ) մարման մասով դիտարկումները, մասնավորապես հստակեցված չէ, թե արդյոք առաջիկայում ևս նախատեսվում է ձեռնարկել փայերի մարման և պետական բյուջե գումարների մուտքագրման գործընթաց։
	



Ընդունվել է։
Նախագծի հիմնավորումը լրամշակվել է։


	Նախագծով առաջարկվում է պետական բյուջե մուտքագրված 3.7 մլրդ դրամն ուղղել լուծարման գործընթացում գտնվող «Հայաստանի պետական հետաքրքրությունների ֆոնդ» ՓԲԸ-ին՝ ընկերության լուծարման գործընթացի ավարտն ապահովելու համար, լուծարման միջանկյալ հաշվեկշռով ամրագրված պարտավորությունների՝ 1.8 մլրդ դրամ՝ ՀՀ վարչապետի աշխատակազմին, 1.8 մլրդ դրամ՝ ՀՀ էկոնոմիկայի նախարարությանը և 100.0 մլն դրամ՝ «ԱՌՖԻ» ՓԲԸ-ին մարմանը:
Սակայն հիմնավորումներում ներկայացված տեղեկատվությունից ակնհայտ չէ թե ինչու լուծարվող ընկերության պարտավորությունների մարման համար անհրաժեշտ ֆինանսական միջոցները պետք է տրամադրվեն ՀՀ պետական բյուջեի միջոցներից, քանի որ բացակայում է գումարների հատկացման այլընտրանքների բացակայության հիմնավորումները:
Միաժամանակ նշենք, որ Ֆինանսների նախարարությունը բազմիցս պահանջել է տրամադրել Ընկերության 2024թ. Ֆինանսական հաշվետվությունները: Ընկերության ֆինանսական վիճակի և գործունեության վերաբերյալ հիմնավորված և մասնագիտական  կարծիք  կազմելու նպատակով անհրաժեշտ ենք համարում տրամադրել 2024 և 2025 թվականների հաշվապահական հաշվառումը կարգավորող օրենսդրության համաձայն պատրաստված տարեկան ֆինանսական հաշվետվությունները (ֆինանսական վիճակի մասին հաշվետվությունը, ֆինանսական արդյունքների մասին հաշվետվությունը, սեփական կապիտալում փոփոխությունների մասին հաշվետվությունը, դրամական հոսքերի մասին հաշվետվությունը և ֆինանսական հաշվետվություններին կից ծանոթագրությունները), աուդիտորական եզրակացությունները:
Բացի այդ, Նախագծի շրջանակներում բացահայտված չէ լուծարման գործընթացում գտնվող «Հայաստանի պետական հետաքրքրությունների ֆոնդ» ՓԲԸ-ին հատկացվող 3.7 մլրդ դրամի (այդ թվում, լուծարման գործընթացում գտնվող «ԱՌՖԻ» ՓԲԸ-ին հատկացվող  100.0 մլն դրամի) հետագա տնօրինման մեխանիզմը:
	














Ընդունվել է։
Հիմնավորման մեջ կատարվել է համապատասխան լրացում և ներկայացվել է Ընկերության ակտիվների և պարտավորությունների մասին ամբողջ տեղեկատվությունը։
Միաժամանակ ՀՀ ՏԿԵ նախարարության 12․03․2026թ․ թիվ ԴԽ//9390-2026 գրությամբ Ընկերության 2024 թվականի նախնական ֆինանսական հաշվետվությունները (նշված նույն հաշվետվությունները Ընկերության կողմից աշխատանքային կարգով ներկայացվել էին ՀՀ ֆինանսների նախարարություն նաև 2025 թվականի օգոստոսի 28-ին՝ grigor.gabrielyan@anif.am էլեկտրոնային փոստի հասցեից ani.hunanyan@minfin.am էլեկտրոնային փոստի հասցեին) և լուծարման միջանկյալ հաշվեկշիռը (առ 15.01.2026թ.) ներկայացվել է ՀՀ ֆինանսների նախարարություն։
Ընկերության 2025 թվականի նախնական (արտաքին աուդիտ չանցած) ֆինանսական հաշվետվությունները նույնպես ներկայացվել են ՀՀ ֆինանսների նախարարություն ՀՀ ՏԿԵ նախարարության 23․03․2026թ․ թիվ ԴԽ//11022-2026 գրությամբ։ 
Պարտավորությունների մարման արդյունքում գումարի գերակշիռ մասն ուղղվելու է ՀՀ պետական բյուջե։ 


	11. ՀՀ վարչապետի աշխատակազմի իրավաբանական վարչություն
	08.04.2026թ.

	
	02/16.5/11602-2026

	Որոշման նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման 2-րդ կետը: 
	Ընդունվել է։
Նախագծի նախաբանում կատարվել է համապատասխան լրացում։


	12. ՀՀ վարչապետի աշխատակազմի ֆինանսատնտեսագիտական վարչություն
	08.04.2026թ.

	
	02/16.5/11602-2026

	Առաջարկում ենք Նախագծի 2-րդ կետով սահմանվող գործողությունները ներկայացնել առանձին կետերի ներքո՝ դրանցից յուրաքանչյուրի համար սահմանելով առանձին հստակ ժամկետներ:
	Ընդունվել է։
Նախագծի 2-րդ կետով սահմանվող գործողությունները ներկայացվել են 2 ենթակետերի տեսքով, դրանցից յուրաքանչյուրի համար սահմանելով հստակ ժամկետ։

	Նախագծի հավելվածներով առաջարկվում է «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդի (այսուհետ՝ Ֆոնդ) բաժնետոմսերի և կապիտալում այլ մասնակցության իրացումից մուտքերն ավելացնել 3,700,000.0 հազ. դրամի չափով և դրամաշնորհի պայմանագրի հիման վրա հատկացնել «Հայաստանի պետական հետաքրքրությունների ֆոնդ» ՓԲԸ-ին (այսուհետ՝ Ընկերություն) վերջինիս պարտավորությունների մարման նպատակով, մինչդեռ հիմնավորմամբ նշվում է, որ գումարը հատկացվում է Կառավարության պահուստային ֆոնդից: Այս առումով առաջարկում ենք խմբագրել Նախագծի ընդունման հիմնավորումը և ըստ այդմ՝ նաև նախագծի, դրա ընդունման հիմնավորման և ամփոփաթերթի վերնագրերը:
	


Ընդունվել է մասնակի։
Նախագծի հիմնավորումը վերախմբագրվել է, իսկ Նախագծի վերնագիրը փոփոխության ենթարկելու անհրաժեշտություն առկա չէ։

	Համաձայն նախագծի ընդունման հիմնավորման՝ Նախագծով առաջարկվում է ձեռնարկել քայլեր 3,7 միլիարդ ՀՀ դրամ գումարի չափով ֆոնդի փայերի մարում իրականացնելու ուղղությամբ՝ հաշվի առնելով, որ 2025-2026թթ. ընթացքում Ֆոնդին պատկանող բաժնետոմսերի օտարումից մուտքերը կազմել են շուրջ 3,61 մլրդ դրամ (և արդյունքում Ֆոնդի դրամային հաշիվների մնացորդները կազմում են շուրջ 3,7 միլիարդ ՀՀ դրամ), և  Ֆոնդի կողմից նոր ներդրումներ այլևս չեն նախատեսվում: Միաժամանակ, հիմնավորմամբ նշվում է նաև, որ Ֆոնդի բոլոր հաշիվների մնացորդները 2026 թվականի մարտի 11-ի դրությամբ կազմում են 3,700,573.9 հազ. դրամ և 519,124 ԱՄՆ դոլար  (ընդհանուր համարժեք 3,896,424.0 հազ. դրամ)։ Այս առումով առաջարկում ենք հստակեցնել, թե որքան է կազմում Ֆոնդի բոլոր հաշվիների մնացորդները միասին:
	



Ընդունվել է։
Նախագծի հիմնավորումը վերախմբագրվել է։

	Նախագծի 2-րդ կետով առաջարկվում է 3,6 մլրդ դրամից 100,000.0 հազ. դրամն ուղղել Ընկերության կողմից «ԱՌՖԻ» ՓԲԸ-ի հանդեպ ունեցած պարտքի մարմանը, մինչդեռ նախագծի ընդունման հիմնավորումից պարզ է դառնում, որ Ընկերությունը ՓԲԸ-ին գնումների գծով պարտք է ևս 167.0 հազ. դրամ: Այս առումով առաջարկում ենք նախագծի ընդունման հիմնավորմամբ անդրադառնալ նաև վերոնշյալ գումարի մարմանը, արդյոք վերջինս արդեն մարված է, և եթե ոչ, ապա արդյոք այն մարվելու է Ընկերության դրամական միջոցների հաշվին:
	Ընդունվել է։
Նախագծի հիմնավորման մեջ կատարվել է համապատասխան լրացում՝ անդրադարձ կատարելով Ընկերության լուծարման միջանկյալ հաշվեկշռում արտացոլված մնացած կրեդիտորական պարտավորությունների, այդ թվում «ԱՌՖԻ» ՓԲԸ-ի հանդեպ գնումների գծով առկա 54 հազար ՀՀ դրամը կրեդիտորական պարտքի մարմանը։

	Տեխնիկական առումով, առաջարկում ենք Նախագծի հավելվածներից հանել 1-ին եռամսյակի սյունը և ճշտել Նախագծի ընդունման հիմնավորման մեջ առկա թվային անճշտությունները:
	Ընդունվել է։
Կատարվել է համապատասխան փոփոխություն։

	        Ամփոփաթերթից պարզ է դառնում, որ նախագիծը տեղադրվել է Իրավական ակտերի նախագծերի հրապարակման միասնական կայքում: Այս առումով առաջարկում ենք նախագծի փաթեթին կցել Հանրային քննարկման տեղեկանքը և ամփոփաթերթից հանել 10-րդ կետը: 
	Ընդունվել է։
Նախագծի փաթեթին կցվել է Հանրային քննարկման տեղեկանքը։ 

	13. ՀՀ վարչապետի աշխատակազմի Ֆինանսական և հաշվապահական հաշվառման վարչություն
	08.04.2026թ.

	
	02/16.5/11602-2026

	Նախագծի N 2 հավելվածում անհրաժեշտ է ճշգրտել ներդրումային ֆոնդի անվանումը՝ համապատասխանեցնելով վերջինիս պաշտոնապես գրանցված անվանմանը։
	Ընդունվել է։
Կատարվել է համապատասխան փոփոխություն։


	NN 6 և 7 հավելվածներում առաջարկվում է ճշգրտել որպես քանակական ցուցանիշ ներկայացված մարվող պարտավորությունների քանակը, քանի որ հիմնավորմամբ նշվում է, որ մարվում է 1-ից ավել պարտավորություն:
	Ընդունվել է։
Կատարվել է համապատասխան փոփոխություն։




